
粵港兩地經濟文化交流頻繁，本港常有兩地牌私家車及貨車
往來兩地。民建聯近日就簡化兩地車輛牌照管理，與廣東省
公安廳官員會面，並提出委託在港機構辦理續牌手續、
內地部門認可香港發出的安全檢驗合格證以及簡化
過關手續等建議，獲得對方正面回應，相信在短
時間內會有進展。

近期各個陣營對立法會選舉滾動民調都十分不
滿，鄭晴和同事其實次次睇個民調也都跌晒眼鏡。
而家我哋聽講，民調在多區唱好嘅民建聯也非常擔
心選情。好似參選 「超級區議會」嘅民建聯主席李
慧琼（Starry）和港島直選嘅副主席張國鈞（Horace
）在多個民調中都被指支持度足夠穩取一席。聯想
起上次選舉參選 「超區」嘅劉江華也曾經一度被民
調捧成大熱，結果江華最後卻意外出局，民記中人
話畀鄭晴知，如果選民被極度不可信嘅民調誤導投
票，意外絕對再有機會發生，因此，希望民建聯支
持者千萬唔好走票。聽講民記仲有一樣好擔心嘅就
係 「一人兩票」點投票嘅問題。上屆選舉之後，現
時還有選民對投票有疑惑添，因為有啲消息好混亂
，地區人士反映有選民以為地區直選可以選兩席，
「超區」可以選兩席添。民記就希望做好宣傳，讓

街坊千祈唔好投錯票咁話。
已報名參選 「超級區議會」還有：周浩鼎、王

國興、陳琬琛、梁耀忠、涂謹申、鄺俊宇、關永業
、何啟明。已報名參選港島區還有：郭偉强、葉劉
淑儀、許智峯、陳淑莊、鄭錦滿、羅冠聰、司馬文
、王維基、沈志超、詹培忠、徐子見、何秀蘭、劉
嘉鴻、黃梓謙。

特區政府近年大力支持體育發展
，就連知名影星阿諾舒華辛力加（阿
諾）都揀喺香港舉辦 「阿諾國際體育
節（亞洲站）」。呢個體育節會喺今
日起一連兩日喺香港亞洲國際博覽館
舉行，屆時唔單止有工作坊，仲有超
過20項連串嘅精彩體育賽事，吸引一
班運動發燒友到場交流添。成人票價
由150元起，18歲以下及全日制學生票
價由80元起，12歲以下小童就免費入
場。

大會尋日特意舉行咗記者招待會

，嚟介紹體育節嘅一系列精彩節目。
阿諾國際體育節聯合創辦人阿諾舒華
辛力加出席新聞發布會時話，佢40年
前已經喺美國創辦呢個體育節，活動
足跡遍布美洲、澳洲、歐洲同非洲，
但佢話亞洲人口佔全世界三分二，所
以如果要成功推廣健康人生，就一定
要喺亞洲舉辦體育節咁話。阿諾又特
別講到中國係佢自己最愛嘅國家，以
前又成日嚟香港做電影宣傳，所以佢
真係好開心揀到香港，仲希望透過自
己嘅影響力嚟鼓勵大家多做運動添。

至於點樣說服香港嘅家長畀小朋
友多做運動呢？阿諾就話，自己以前
修讀經濟及市場學時，每日都要上五
、六個鐘頭堂，但都會抽時間去做運
動，因為佢覺得運動可以平衡心靈，
最好同屋企人一齊做。阿諾又覺得，
每人都要時刻保持心智堅強，有求知
慾，佢建議大家每日抽30分鐘學新嘢
，例如歷史及樂器等等喎。

而本身係中國香港體育協會暨奧
林匹克委員會副主席嘅阿諾國際體育
節（亞洲站）顧問委員會主席胡曉明

（Herman），就歡迎一家大小參加體
育節，話希望小朋友可以透過新興嘅
體 育 項 目 ， 強 化 身 體 同 心 靈 喎 。
Herman又話，運動對小朋友嘅成長非
常重要，因為運動可以幫助人訂立個
人目標，又可以學到團體精神嘅重要
性。Herman就相信阿諾國際體育節可
以鼓勵到小朋友同家人喺一個有趣又
安全嘅環境下做運動，希望咁樣能夠
令佢哋將運動嘅樂趣帶到生活之中，
如果日後有機會嘅話，仲可能隨時可
以代表香港出戰奧運，為港爭光添。

讓香港車主可於深圳口岸車管部門，統
一辦理續證手續，毋須舟車勞頓前往廣
州辦證；參考現時處理港人申請回鄉證
做法，委託合適香港企業、內地駐港公
司或機構，在香港設立辦證窗口，讓兩

地牌車主可選擇於香港辦理續牌。

簡化兩地車輛
牌照管理三建議

由現時所有車輛均須進行年檢規定，改
為六年車齡以上的車，才需進行檢驗，
並由於香港對六年車的安全檢驗要求頗
為嚴格，建議內地部門認可香港

發出的安全檢驗合格證。

簡化車輛監管及存檔等服務，在申領續
牌時，除非車輛規格、車身顏色及駕駛
人員資料，有所改變，否則，毋須再提
交登記資料證明；此外，免除每次進出
口岸，均須填寫海關簿和檢驗檢

疫簿。

獲廣東省正面回應 研深圳一站式辦手續
民建聯倡簡化兩地車牌管理

兩名民建聯立法會議員，包括身兼港區全國人大代
表的葉國謙和全國政協委員的陳鑑林，昨早在民建聯炮
台山總部召開記者會。葉國謙表示，民建聯過去數年經
常接獲車主及職業司機申訴，認為現時內地處理兩地車
輛申請及續領手續重複及煩瑣，令人奔波勞累。

手續繁瑣 耗車主時間金錢
葉國謙指出，香港目前約有四萬輛兩地牌車輛，車

主雖然可在網上申請續牌，但申請文件需提交正本，例
如商業登記及商業註冊證，故不少車主為怕遺失，最終
仍選擇親身到廣州辦事處交文件。此外，兩地車每年須
到指定驗車中心，檢查車輛及續購車保，在接獲批文後
，又須到深圳梅林海關再次檢查，虛耗時間及金錢。

為此，民建聯上周到訪廣東省與省公安廳副廳長郭
少波以及交通管理部門主要官員會面，反映上述問題。
陳鑑林表示，民建聯會上提出多項建議，獲得對方積極
回應。他引述郭少波指，認同處理兩地車牌行政措施，
應朝簡化、合理及具透明度方向發展。為方便兩地車主
，有關部門亦正研究車主續領牌照時，只須提交文件副
本，以及豁免新車首年進行年檢規定。

陳鑑林又引述內地官員表示，現正進行各項研究，
以便進一步便利兩地車主及司機，包括准許於深圳一站
式辦理車輛續牌手續，或委託在港機構辦理；與內地新
車看齊，讓兩地牌新車六年內可獲豁免測檢；以及認許
港澳部門發出的安全檢驗證書等。葉國謙補充說，但相
信內地辦事效率高，在短時間內會有進展，民建聯未來
會繼續跟進，希望能夠進一步簡化程序，便利市民。

巨星駕到！ 阿諾體育節嚟到香港

更多內容歡迎掃描二
維碼，瀏覽大公網 「
港東港西」 專題

民建聯多區都唔夠票

▲民建聯非常擔心選情 資料圖片

而家立法會候選人個個都拍片搞宣傳
，唔捨得 「揼本」，點樣出奇制勝？工聯
會港島區立法會候選人郭偉强喺自己最新
嘅宣傳片裏面，就出動埋靚靚太太同半歲
大嘅仔仔一齊拍外景。阿强喺旁白度就話
，家長梗係希望仔女贏在起跑線，有良好
嘅成長環境。要達成呢個目標，就需要和
諧共融，希望大家支持自己嘅工作咁話。
其實，鄭晴睇片嘅時候都忍唔住分心；因

為阿强一家大細喺片裏面和樂融融，幸福
指數爆燈，咁sweet sweet嘅畫面，鄭晴嘅
「單身狗」同事話，已經對佢造成咗七百

萬點嘅傷害囉。
鄭晴提提你，除咗郭偉强之外，其他

港島區候選名單有：張國鈞、葉劉淑儀、
許智峯、陳淑莊、鄭錦滿、羅冠聰、司馬
文、王維基、沈志超、詹培忠、徐子見、
何秀蘭、劉嘉鴻、黃梓謙。

郭偉强動員全家拉票

【大公報訊】香港海關首次舉行
「海運貨物資料預報計劃」頒獎典禮

，四十間積極報關的海運貨物運輸商
獲嘉許金獎或銀獎。

助理關長（邊境及港口）黎流栢
表示，海關一直致力便利商貿，不斷
引進高科技設施及簡化清關程序，同
時亦積極協助業界節省時間及人力，
提高貿易效率，以維持香港作為國際
貿易中心的競爭力及鞏固香港作為物

流樞紐地位。他亦期望承運商更了解
及配合政府未來 「單一窗口」發展。

香港海關自二○○九年起致力推
行不同的預報海運貨物資料計劃，當
中包括 「電子艙單表格一計劃」及 「
預先提交內河船貨物資料計劃」等，
船隻承運商或貨物代理在船隻入境前
先向香港海關提交貨物資料，海關可
更有效地評估風險，使業界享有更順
暢無縫清關服務。

40積極報關運輸商獲嘉許

資料來源：民建聯

▲阿諾（中）話40年前已經喺美國創辦呢
個體育節 大會提供

▲民建聯近日就簡化兩地車輛牌照管理，與廣東省公安廳官員會面，獲對方正面回應
大公報記者文軒攝

▲海關表揚積極參與計劃而獲獎的海運承運商

▲郭偉强叫埋屋企人幫自己拍片拉票
網上圖片

興哥出道辛酸史 微電影有得睇

▲興哥話多謝當時嘅女朋友、而家嘅王
太 網上圖片

大公報記者 文 軒

工聯會尋日用實際行動同大家講清講
楚，佢哋絕對唔係老餅。出選 「超區」嘅
王國興（興哥）將自己初出茅廬嘅故事拍
成微電影，同大家分享。片裏面，講述年
少嘅 「興仔」所面對嘅種種挫折。佢立志
入工會幫工人，但不獲屋企人理解。佢努
力咁去幫畀英商無故解僱嘅工友，最後雖
然贏咗官司，但因為制度不公而拎唔到任
何賠償。佢日以繼夜咁返工，不過收入甚
少日子艱難，女朋友（之後成為咗王太）
要陪自己捱窮，次次拍拖都係捱麥包。興
哥就話，付出咁多代價，換來堅守嘅 「工
道」，自己一啲都唔後悔。

話說呢套微電影嘅水準就算喺行內人

睇來，都算得上係佳作，分鏡、對白全部
都處理得可圈可點。演員更加係星光熠熠
添，除咗有興哥親自上陣外，工聯會榮譽

會長鄭耀棠、會長林淑儀及一
眾工會老前輩都有粉墨登場。
不過，興哥都好老實咁同鄭晴 「吐
槽」套微電影嘅缺點，就係演員着
嘅衫太靚太光鮮： 「我哋以前咁窮，啲衫
邊有咁靚咁光鮮，不過如果着到爛身爛勢
，條片就無咁好效果。所以就折衷一下，
當為藝術讓步啦。」

鄭晴提提你，區議會（第二）其他候
選人名單包括：李慧琼、
周浩鼎、陳琬琛、梁耀忠
、涂謹申、鄺俊宇、關永
業、何啟明。


